
7-8-də Bakı şəhərində 9 ölkənin (Azər-
baycan, Türkiyə, Gürcüstan, Ukrayna, 
Moldova, Rumıniya, Bolqarıstan, Öz-
bəkistan, Qırğızıstan) dövlət başçısı, 
13 beynəlxalq təşkilat və 32 dövlətin 
nümayəndə heyətinin iştirakı ilə tarixi 
İpək yolunun bərpasına həsr olunmuş 
beynəlxalq konfrans keçirilib. Bu kon-
fransın yekununda Avropa İttifaqının 
TRASEKA proqramı əsasında “Avro-
pa-Qafqaz-Asiya dəhlizinin inkişa-
fı üzrə beynəlxalq nəqliyyat haqqında 
Əsas Çoxtərəfli Saziş” imzalanıb və 
Bakı Bəyannaməsi qəbul edilib.
Əsas Çoxtərəfli Sazişin müddəalarına 
uyğun olaraq, TRASEKA Hökumətləra-
rası Komissiyasının Daimi Katibliyinin 
Bakı şəhərində yerləşdirilməsi qərara 
alınıb və 2001-ci il fevralın 21-də rəsmi 
açılışı olub. Beləliklə, Azərbaycan tarixi 
İpək yolunun bərpa edilməsinə öz töhfə-
sini verməklə, əsas inkişaf trayektoriya-
larının müəyyənləşdirilməsində mühüm 
rol oynayıb.
Mövzu ilə bağlı qonağımız TRASE-
KA proqramının əsasını təşkil edən ilk 
beynəlxalq sənədlərin hazırlanmasın-
da iştirak etmiş, məşhur iqtisadçı-alim, 
Beynəlxalq İqtisadçılar İttifaqının üzvü, 
akademik Ziyad Səmədzadədir.
- Ziyad müəllim, TRASEKA proqramı 
Azərbaycan üçün hansı əhəmiyyətə 
malikdir?
- TRASEKA proqramı bir çox ölkələrin, o 
cümlədən bizim respublikamızın da ma-
raqlarına toxunur. Əlbəttə, Azərbaycan 
üçün onun çox böyük əhəmiyyəti vardır. 
Ölkəmizin əlverişli nəqliyyat şəraitindən, 
coğrafi mövqeyindən daha səmərəli isti-
fadə etmək üçün real imkanlar yaranır.
Məlumdur ki, bu yaxınlara qədər res-
publikanın başlıca nəqliyyat dəhlizi şi-
mal istiqamətində dəmir yolu olubdur. 
İqtisadi-ticarət əlaqələrinin xeyli hissəsi 
məhz bu nəqliyyat dəhlizi vasitəsilə hə-
yata keçirilibdir.
Sovet İttifaqının dağılmasına qədər res-
publikanın yük dövriyyəsinin 90 faizə 
qədəri SSRİ regionlarının, xüsusilə Rusi-
yanın payına düşürdü. Müstəqillik əldə 
etdikdən sonra Azərbaycan sərbəst ola-
raq özünə partnyorlar seçib, xarici iqti-
sadi siyasətini formalaşdırıbdır. Bu gün 
respublikanın coğrafi əlaqələrinin stra-
tegiyası və strukturu kəskin dəyişib, bu 
strukturda Yaxın Şərqin, Asiyanın, Avro-
panın xüsusi çəkisi artıbdır. Azərbaycan 
əlverişli iqtisadi şəraitdən, güclü nəqliy-
yat amilindən istifadə edərək, öz iqtisa-
diyyatının strukturunu yaxşılaşdırmaq, 
onun səmərəliliyini artırmaq üçün real 
imkanlar əldə edibdir.
Əlbəttə, yeni nəqliyyat istiqamətinin 
Azərbaycan üçün əhəmiyyəti təkcə bu-
nunla müəyyən edilmir. İri nəqliyyat 
dəhlizinin mərkəzində yerləşən respub-
likamız öz ərazisindən keçən yüklərin 
daşınmasından böyük gəlir əldə edəcək. 
Burada ölçülər, həqiqətən, çox böyük-
dür. Biz son 20 ildə bu dəhlizin iştirakçı-
ları olacaq Asiya və Avropa ölkələrindən 
gələn yük axınlarını təhlil etmişik. Hətta 
ən cüzi hesablamalara görə, yüklərin ya-
rısı belə Azərbaycanın ərazisindən daşı-
narsa, bu, hər il azı bir neçə yüz milyon 
dollar deməkdir.
- Azərbaycanın nəqliyyat sistemi bu cür 
son dərəcə yüksək ağırlığa davam gətir-
məyə qadirdirmi?
- Sual yerində verilib. Bu cür geniş vəzifə 

respublikanın nəqliyyat sisteminin tam 
yenidən qurulması, daha dəqiq desək, 
təzələnməsi sayəsində həyata keçirilə 
bilər. Hələ 1993-cü ilin mayında ciddi 
hazırlıqdan sonra Avropa-Qafqaz-Asiya 
nəqliyyat dəhlizinin koordinasiyası və 
inkişafı üzrə Brüssel konfransında işti-
rak edərkən bizim nümayəndə heyəti 
Bakı Limanının, dəmir yolunun, Xəzər 
Gəmiçilik İdarəsinin respublikanın əsas 
avtomagistrallarının yenidən qurulması 
tədbirlərinin planını Avropa Birliyinin 
müzakirəsinə təqdim edibdi. Demə-
liyəm ki, bizim nümayəndə heyətinin 
üzvləri yüksək peşəkarlıq səviyyəsində 
iş sənədləri hazırlayıb, nəqliyyat siste-
mində islahatlar aparılmasının konkret 
aspektlərinə, TRASEKA proqramının ha-
zırlanmasında Azərbaycanın iştirakına 
dair məruzələr edib, məlumatlar veriblər.
- TRASEKA proqramının hazırlanma-
sına nə vaxtdan başlanılıbdır?
- Proqramın hazırlanmasının başlanma ta-
rixini konkret deyə bilmərəm. Lakin bura-
da bir şey aydındır: onun hazırlanmasının 
ilk addımlarından - söhbət hər şeydən əv-
vəl, tarixi İpək yolunun dirçəldilməsindən 
gedir – yəni XX əsrin son onilliyindən yeni 
yanaşmalar, yeni strategiya tələb olunur, 
çoxsaylı elmi-texniki xarakterli amillərin, 
ən başlıcası isə geosiyasi amilin nəzərə 
alınması zərurəti yaranır.
Mən dərindən inanıram ki, avropalılar, 
Avropa Birliyi, beynəlxalq maliyyə təşki-
latları bu proqramı çoxdan hazırlayıblar. 
1993-cü ildə yalnız işçi müşavirə keçiri-
libdir. Buna qədər Bakıya onlarca eks-
pert gəlib,  bizim onlarla görüşlərimiz və 
söhbətlərimiz olubdur. Brüsseldəki mü-
şavirə olduqca mötəbər idi. Həm də bu 
yalnız Sovet İttifaqının dağılmasından 
sonra mümkün ola bilərdi.
- Nəyə görə?

- Ona görə ki, keçmiş İttifaqda vahid nəq-
liyyat sistemi fəaliyyət göstərirdi və heç 
bir müttəfiq respublikanın bundan yan 
ötərək, alternativ layihələrdə və proq-
ramlarda iştirak etməyə hüququ yox idi.
- Bəs niyə yalnız səkkiz dövlət iştirak 
etmişdir?
- Ona görə ki Avropa-Qafqaz-Asiya nəq-
liyyat dəhlizinin fəaliyyət göstərməsi 
ərazisi məhz Qafqazın mərkəzində və 
Asiyada yerləşən keçmiş müttəfiq res-
publikaların razılığından çox asılıdır. 
Konfrans hər şeydən əvvəl onların razı-
lığını almaq məsələsini qoyurdu. Çünki 
hər hansı dövlətin proqramda iştirakı ilk 
növbədə həm də ona etibar göstərilməsi 
və bu dövlətin öz üzərinə müəyyən öh-
dəliklər götürməsi deməkdir.
Dövlətin və AB nümayəndələrinin ətraf-
lı, ciddi müzakirələrindən sonra Brüs-
sel Bəyannaməsi imzalanıbdır. Bizim 
respublika adından bəyannaməni nü-
mayəndə heyətinin rəhbəri və texniki 
yardımın göstərilməsi üzrə milli koordi-
nator kimi mən imzaladım.
- Siz bu bəyannamənin mahiyyətini, 
məzmununu izah edə bilərsinizmi?
- Məlumat üçün bildirim ki, bəyannamə-
ni Azərbaycanın, Qazaxıstanın, Qırğı-
zıstanın, Ermənistanın, Gürcüstanın, 
Tacikistanın, Türkmənistanın nümayən-
dələri və AB-nin iqtisadi komissiyasının 
təmsilçisi imzalamışlar.
Bəyannamədə deyilir ki, iştirakçı ölkələ-
rin nümayəndələri beynəlxalq daşıma-
lar, ticarət və müvafiq qaydalara dair 
məsələlərin birgə həll olunacağına öz 
razılıqlarını bəyan edir, öz ölkələrinin 
coğrafi mövqeyi nəzərə alınmaqla, tran-
zit daşımalarının potensialının yüksəl-
dilməsində maraqlı olduqlarını bildirir, 
qonşu ölkələrin tranzit yüklərinin keçi-
rilməsinin mümkünlüyünü nəzərə ala-

raq, yüksək buraxılış qabiliyyəti olan 
etibarlı nəqliyyat yollarının inkişafının 
zəruriliyini qeyd edirlər.
Bəyannamədə həmçinin nümayəndə 
ölkələrin nəqliyyat sistemlərinin və bu-
nunla əlaqədar regional əsasda ticarət 
xidmətlərinin inkişafı sahəsində əmək-
daşlığın istiqamətləri barədə, Avro-
pa-Qafqaz-Asiya dəhlizinin fəaliyyət 
göstərdiyi, ərazisindən keçdiyi yeni 
müstəqil dövlətlərə AB-nin məsləhət, 
tədris, məlumat, texniki yardımının xa-
rakteri və istiqamətləri barədə arzular öz 
ifadəsini tapıbdır. Hazırda nəqliyyat sis-
temində pozitiv dəyişikliklər baş verir. 
Onu xüsusilə qeyd etmək istərdim ki, 
son dərəcə çətin şəraitə, maliyyə məhdu-
diyyətlərinə baxmayaraq, nəqliyyat iş-
çiləri maneələri aradan qaldıra bilmişlər 
və bu gün bütövlükdə nəqliyyat komp-
leksi normal fəaliyyət göstərir.
- Daha hansı Asiya dövlətləri bu nəq-
liyyat dəhlizinin əsaslandırılmasının 
hazırlanmasında iştirak etmişlər?
- İşgüzar müşavirədə Pakistanın, Monqo-
lustanın və Çinin nümayəndələri var 
idi. Mən bu dəhlizin məqsədyönlüyünə 
dair onların konkret hesablamalarını xü-
susi qeyd etmək istərdim. Belə ki, Çin 
mütəxəssislərinin məlumatlarına görə, 
bu dəhlizin işə düşməsi daşınmaların 
məsafəsini kəskin azaldır. Misal üçün, 
Çinin Lyanyunqan limanından Sinqapur 
və Suveyş kanalı vasitəsilə Rotterdam li-
manına qədər dəniz daşımasının uzun-
luğu 19,8 min km, Avropa-Qafqaz-Asiya 
dəhlizi ilə isə 11 min km-dir, yəni 8 min 
km azdır. Demək artıqdır ki, bu nə qədər 
böyük qazanc vəd edən göstəricidir.
Dəhliz ilə şimala gedərək Şimali Avropa-
ya, qərbə gedərək Şərqi və Qərbi Asiyaya, 
Şimali Afrikaya çatmaq olar. İki qitədən 
keçən dəhliz Sakit və Atlantik okeanlarını 
birləşdirir. Göründüyü kimi, bu proqra-
mın reallaşmasında Çinin maraqlı olma-
sının xeyrinə qənaətbəxş əsaslar vardır. 
Bildiyiniz kimi, son illər ərzində Azər-
baycan-Çin münasibətləri sürətlə inkişaf 
edir, qarşılıqlı surətdə faydalı əməkdaşlıq 
üçün möhkəm təməl qoyulubdur. Təbi-
idir ki, bu dəhlizin fəaliyyəti bizim iqti-
sadi əlaqələrimizin intensivliyinə kömək 
edəcəkdir. Bu deyilənləri cəsarətlə Asiya-
nın digər ölkələrinə də aid etmək olar.
- Siz Bakıda çox mötəbər sammitin ke-
çirilməsini necə qiymətləndirirsiniz?
- Son dərəcə yüksək. Bu, tarixi forum-
dur. Əhəmiyyətinə, sosial-iqtisadi nəti-
cələrinə görə bu sammiti dünya inkişafı-
nın qlobal problemlərinə həsr edilmiş ən 
iri dünya forumları ilə müqayisə etmək 
olar. Və Ulu Öndərimiz Heydər Əliyevin 

çox böyük xidməti vardır. Hər bir ölkə-
nin, hər bir xalqın, hətta bütöv bir qitə-
nin tarixi inkişafında elə məsələlər olur 
ki, onların həlli əsrlərlə tərəqqiyə kömək 
edir, mahiyyət etibarilə inkişafın daimi 
amili, həmişəlik gəlir, sabit məşğulluq 
mənbəyi, inteqrasiya proseslərinin də-
rinləşməsinin mühüm vasitəsi olur.
Nəzərə almaq lazımdır ki, TRASEKA 
qlobal strateji proqramdır, ona görə də 
onun dərindən işlənməsi, elmi əsaslan-
dırılması yalnız bir ölkənin vəzifəsi de-
yil. Proqramda bir çox ölkələrin milli 
dövlət maraqları və dünya iqtisadi inki-
şafının maraqları birləşir. Yalnız uzağı 
görməyən adamlar, yalnız vətənpərvər-
lik hissindən məhrum adamlar bu sam-
mitin əhəmiyyətini lazımınca qiymətlən-
dirməyə bilərlər.
Hələ bir neçə il bundan əvvəl AB-nin 
tövsiyələrinə əsasən bu dəhlizin bu-
raxılış qabiliyyətini müəyyənləşdirmək 
üçün işçi qrup yaradaraq, Qafqazın, Orta 
Asiyanın və Qazaxıstanın yük axınları 
haqqında məlumatları təhlil edərkən, 
mən dərindən inanırdım ki, əgər bu 
proqnozların hətta kiçik bir hissəsi həya-
ta keçirilərsə, respublikamız külli miq-
darda qazanc əldə edə bilər.
- Siz bu dəhlizin Azərbaycan və digər öl
kələr üçün əhəmiyyətindən danışdınız. 
Bəs Avropa Birliyinin marağı nədədir?
- AB-nin görkəmli rəhbərlərindən biri 
olan Leon Britten hələ 1993-cü ildə 
Brüsseldəki müşavirədə çıxışında  de-
mişdir: “Mən inanıram ki, bir tərəfdən 
Orta Asiya və Qafqaz ölkələri, digər 
tərəfdən Qərbi Avropa ölkələri arasında 
uzunmüddətli kommersiya əlaqələri və 
ticarət geniş mənada hamı üçün - həm 
Orta Asiya, Qafqaz, həm də Avropa-
nın sakinləri üçün böyük əhəmiyyətə 
malikdir. Ticarətin yeni strukturunun 
yaradıldığı indiki dövrdə Qərbi Avro-
pa mövcud kommersiya əlaqələrinin 
təzələnməsində və yenilərinin yaradıl-
masında son dərəcə maraqlıdır. Aydın-
dır ki, Avropa-Qafqaz-Asiya nəqliyyat 
dəhlizinin işə düşməsi və fəaliyyəti ilə 
mineral-xammal resurslarının zəngin 
olduğu böyük bir ərazidə Qərbi Avropa-
nın təsiri güclənəcək, iqtisadi artımın və 
məşğulluğun yeni mənbələri yaranacaq, 
nəqliyyat xərcləri azalacaq və s.”
- Bəs Rusiyanın mövqeyi necədir?
- Mən Rusiyanın rəsmi mövqeyini bil-
mirəm. 1993-cü ildə Brüsseldəki işçi mü-
şavirədə rus ekspertləri, mütəxəssisləri 
iştirak etməyiblər. Bu cür məsələlərdə 
mənafelər problemi böyük əhəmiy-
yətə malikdir. Avropa-Qafqaz-Asiya 
nəqliyyat dəhlizi, hər şeydən əvvəl bu 
regionun ölkələrinin nəqliyyat xidmət-
lərinin beynəlxalq standartlar əsasın-
da formalaşmasını nəzərdə tutur. Yəni 
yüklər Rusiyadan yan ötərək, Qafqazın, 
Orta Asiyanın, Qazaxıstanın ərazilərindən 
keçəcəkdir. Yadınıza salmaq istəyirəm ki, 
hələ bir neçə il bundan əvvəl TRASEKA 
proqramı haqqında məlumat ortaya çıxan-
da Rusiyanın rəsmi dairələrində yeni alter-
nativ yollar, onların müqayisəli səmərə-
liliyi barədə söhbətlər başlanmışdır. 
Elm böyük qüvvədir. Nüfuzlu ekspert-
lərin, elmi mərkəzlərin hesablamalarına 
görə, Avropa-Qafqaz-Asiya nəqliyyat 
dəhlizi daha səmərəi, rahat, əlverişli və 
perspektivlidir.

(davamı gələn sayımızda)

Ramid İbrahimov, 
www.bakivaxti.az

Gədəbəy rayonunun Söyüdlü kəndinin ərazi-
sində aparılan araşdırma və monitorinqlərin 
nəticələri əsasında mövcud vəziyyət təhlil edi-
lib, sağlamlıq, təhlükəsizlik, ekoloji mühitin 
yaxşılaşdırılması ilə bağlı kompleks təkliflər 
hazırlanaraq Nazirlər Kabinetinə təqdim olu-
nub.
Bu barədə Gədəbəy rayonunun Söyüdlü kən-
dində monitorinqlərin aparılması və mövcud 
vəziyyətin qiymətləndirilməsi məqsədilə ölkə 
Prezidentinin tapşırığı və Baş nazirin 2023-cü il 
21 iyun tarixli Sərəncamı ilə yaradılmış Komissi-
yanın məlumatında deyilir.

Nəticələr göstərib ki, ərazidə fəaliyyət göstərən 
müəssisə tərəfindən təhlükəsizlik, ekoloji, sanitar 
qaydalarda pozuntulara yol verilib, istismar və ti-
kinti prosesində müvafiq icra orqanlarının razılığı 
alınmayıb.

Bu səbəbdən hazırlanmış təkliflər paketində 
müəssisənin fəaliyyətinin müvəqqəti dayandırıl-
ması haqqında qərar verilib.
Hazırlanan təkliflər planına beynəlxalq şirkət-
lərin iştirakı ilə ərazidə ekoloji auditin aparıl-
ması, tullantı anbarının reabilitasiya və rekulti-
vasiya planının hazırlanması, mövcud tullantı 
anbarı və bəndinin dayanıqlılığının yoxlanıl-
ması, ətraf mühitin sağlamlaşdırılması tələb-
lərinin tam olaraq yerinə yetirilməsi məsələləri 
daxil edilib. Həmçinin istehsalatda müasir tex-
nologiyaların tətbiqi şərtilə, şirkətin sonrakı fəa-
liyyətini davam etdirməsi də təkliflər planına 

əlavə olunub.
Yerli icmalarla münasibətlərin yaxşılaşdırıl-
ması, Söyüdlü kəndində korporativ tibbi, so-
sial layihələrin həyata keçirilməsi də istismarçı 
şirkətin qarşısında qoyulan məsuliyyətlər sıra-
sındadır.
Gədəbəy rayonunda Komissiyanın növbəti 
iclası keçirilib, istismarçı şirkətin nümayən-
dələri ilə görüş olub, sağlamlaşdırma proqra-
mında əks olunan təkliflər paketi ətrafında mü-
zakirələr aparılıb. Daha sonra kənd sakinləri ilə 
görüş təşkil edilib, onlara Komissiyanın gördü-
yü işlər barədə məlumatlar verilib.


